
TRAFIKKANALYSE 
I samband med varsel om oppstart av planarbeid for Vågshaugen sør er det kome innspel som gjeld 

avklaring av trafikksituasjonen i rundkøyring ved starten på Kuvågvegen, og vegstandard fram mot 

planområdet. 

 

Denne analysen ser på trafikkflyt i rundkøyringa og trafikkmengder på eksisterande kommunal veg 

Kuvågvegen og Vågshaugen. Ein har så vurdert endring av trafikkbilete som vil følgje av utbygging 

med 25 nye bustader. 

 

Metode 
Vi har innhenta informasjon frå NVDB som gjeld trafikk på Fylkesveg og Europaveg. Os kommune har 

oppgjeve trafikktal for Kuvågvegen. Akons AS har identifisert den timen i veka med høgast trafikk på 

FV552 og gjort ei trafikkteljing i Kuvågvegen for dette tidsrommet. Vi har og vurdert trafikkflyt for 

rundkøyringa i same tidspunkt. 

 

Kommunal veg fram til planområdet er synfart, og ein har vurdert alle lokale trafikkuhell som er 

registrert i NVDB. 

Moglegheit for å kunne gå til daglege reisemål og bruk av kollektivtrafikk er gode for planområdet. 

Dette kan påverke trafikktala slik at dei kan bli lågare enn det som er lagt til grunn for vår utrekning. 

Lokale busshaldeplassar nær planområdet.  

Innspel til oppstart av planarbeidet frå SVV 
Viktige tema for dette planarbeidet er trafikktryggleik og framkomelegheit. Det må gjerast 

ein vurdering av tilbodet til mjuke trafikantar som til dømes skal til Kuventræ og 

idrettsanlegget der, Osøyro med ungdomskule og andre målpunkt og til Lunde skule, eller 

eventuelt andre skular i nærleiken. I tillegg er det viktig med trygg tilkomst til buss og 

kollektivtilbodet til dei som skal bu her, og at det ikkje er for langt å gå til kollektivtilbodet. 

Det må vere eit godt gang- og sykkeltilbod og trygge kryssingspunkt der ein må krysse 

offentleg veg. Til dømes kryssing av fv. 552 Mobergsbakken retning Kuventræ, og korleis ein 

kan kome seg trygt vidare til Osøyro. Avstandar til dei ulike målpunkta bør og takast med. 

I dette området har det vore utfordringar med trafikkavviklinga og trafikktryggleiken. Sjølv 

om dette er utanfor planområdet, må det takast med ei vurdering av kapasiteten til det 

offentlege vegsystemet i ein trafikkanalyse for planområdet. Ei utbygging som planen legg 

opp til, vil medføre auka trafikk her. Det må gjerast ei kartlegging av kor mykje trafikken vil 

auke som følgje av utbygginga. 

 

Dagens situasjon 

 

Trafikkmengder på fylkesveg, europaveg og kommunal veg. Raude tal frå NVDB. Svart frå Os 

kommune. 

Time/ Døgntrafikk for teljepunkt i Mobergsbakkane. Vi ser en klar trafikktopp i timen mellom 

kl.15.00 og 16.00. 

 
Overslag over bustader som har tilkomst frå Kuvågvegen.  

Trafikkteljing 
Det vart utført manuell trafikkteljing fredag 8 februar 2019 frå kl. 15.00 til klokken 16.00. Vår 

teljing var utført på Kuvågvegen like sør for avkøyrsel til Kuhnlevegen. Målet var å avklare om 

her var utfordringar knytt til trafikkavvikling/ kapasitet på det offentlege vegnettet slik SVV 

bad om i uttale til varsel om oppstart av planarbeidet. 

  

Det var registrert 173 biler som køyrde sørover inn mot planområdet, og 103 mot nord, totalt 

276 biler i løpet av 1 time. Trafikken i rundkøyringa fløt fint, største observerte opphoping av 

biler var 3 stykk som kom sør frå Halhjemsvegen. Ein merka seg at det var mange 

handverkarbiler som køyrde frå området.  

 

 

Rundkøyring ca. kl. 16.00 

 
Rundkøyring ca. kl. 16.15 

Rundkøyring ca. kl. 16.30 Opphoping av 3 bilar frå sør. 

Trafikkvekst 
Planframlegget legg opp til 25 nye bustader som får tilkomst over Kuvågvegen og Vågshaugen. Vi har 

sett på mogleg auke i trafikk frå planområdet, og kva den kan utgjere for Kuvågvegen nord og sør for 

avkøyrsel til Kuhnlevegen, og for Vågshaugen. Statens Vegvesen sin handbok V713 

Trafikkberegninger er lagt til grunn for utrekning av årsdøgntrafikk generert av framtidige bustader 

innanfor planen. 

Biltrafikk etter Handbok om trafikkberegninger, V713 

For utrekning av trafikkauke er ÅDT på 3.5 pr. bustad lagt til grunn. Dette er eit normtal henta frå 

Handbok om trafikkberegninger, V713.  

Strekningen Ulveset-Møvik har i dag en trafikkmengd på ca. ÅDT 3.200, men med størst trafikk i 

austlege del. FV210 frå Møvik mot Skålevik har ÅDT 2.100. 

 Tal bustader x ÅDT 3,5 Sum biltrafikk ÅDT 

Heile planområdet 25 x ÅDT 3,5 88 

 

Trafikkauke Vågshaugen:  

Veg Dagens trafikk* Auke ÅDT Auke % 

Vågshaugen ÅDT 284 25x3,5 = 88 30,1% 

*Utrekna med ca. ÅDT 3,5 pr bustad. 

Trafikkauke Kuvågvegen sør for Kuhnlevegen:  

Veg Dagens trafikk* Auke ÅDT Auke % 

Kuvågvegen ÅDT 1.445 25x3,5 = 88 6,0% 

*Utrekna med ca. ÅDT 3,5 pr bustad og 50 for barnehage. 

Trafikkauke Kuvågvegen:  

Veg Dagens trafikk* Auke ÅDT Auke % 

Kuvågvegen ÅDT 2.900 25x3,5 = 88 3,0% 

*Os kommune sine tal. 

Vegstandard 
Det er fortau både langs Kuvågvegen og Vågshaugen fram til planområdet. Skiltet fartsgrense ved 

starten på Kuvågvegen er 30 km/t. Registrert fartsgrense i NVDB er 40 km/t. Her er fleire  

fartsdempere. Vegen har noko varierande standard, og fortauet er smalare enn det som er tilrådd 

etter dagens krav.  Vegen kan ikkje samanliknast direkte med dagens krav til vegstandarar, men 

synes å fungere godt i høve til trafikkavvikling og i forhold til å sikre et lågt fartsnivå.  

 

Kuvågvegen fartsdempar ved nr 11. 

 

Kuvågvegen avkøyrsle ved nr. 117. 

 

Kuvågvegen ved nr. 129. 

Kuvågvegen avkøyrsle ved nr. 140. Her er det registrert trafikkulykke med sykkel og 1 lettare skadd i 

2009. Dette er einaste registrerte ulykke på dei kommunale vegane i området. 

 

Start på Vågshaugen mot høyre. 

 

Vågshaugen ved nr. 5. 

Konklusjon og anbefaling 
Med dagens løysningar kan reiser for bebuarar innanfor planen løysast med kombinasjon av bil, buss 

og sykkel. Nærbutikken er i gangavstand.  

Dagens vegnett på Kuvågvegen motsvarer omtrent vegstandard Sa2 50 km/t og bør ha nødvendig 

kapasitet til å ta imot mogleg trafikkauke som følger av planen. Mogleg konsekvens av trafikkauke er 

økt hyppigheit av trafikktoppar som vil kunne påverke trafikkflyt i periodar.  

Her er gang- og sykkelveg. Det er mindre enn 1 km. å gå til busshaldeplass ved Halhjemsvegen kor 

det er 42 daglege avgangar med linje 600 mot Osøyro og vidare til Bergen Busstasjon. I tillegg kjem 

13 avgangar med linje 607. I driftstida på ca. 18 timar vert det da om lag 3 bussar i timen noko som 

vert definert som eit godt kollektivtilbod.  

Nærmast arbeidsplassar er barnehage, butikk, skule, brannstasjon, legevakt, lakkverkstad og Oseana, 

alle innanfor ca. 2 km frå planområdet. Innanfor 3 km ligg Osøyro med arbeidsplassar innanfor 

mange ulike næringar. Innanfor 5 km når ein også Os amfi, Kolskogen næringsområde, vidaregåande 

skuler, hotell, Lurane tunet, Nore Neset m.m. 

Planen legg opp til 25 nye bustader. Dette kan innebere 3% økt trafikk i nord kor det er mest trafikk 

på Kuvenvegen. Våre studiar av trafikkflyt i krysset tyder på at dette ikkje vil være ei utfordring for 

dagens vegnett. Vi har ikkje identifisert særlege problemområde som bør utbetrast. Større tiltak for å 

betre vegstandarden vil fort kunne føre til økt hastigheit, og dermed høgare risiko for alvorlege 

skader ved trafikkuhell. Planen vil bidra til å sikre gjennomgang for gåande nord/sør som er eit tiltak 

for økt bruk av sykkel og gange.  

 

 

Kilder: 
NVDB: Strekningsdata ÅDT. 

Trafikkdata <trafikkdata@vegvesen.no> 

Handbok om trafikkberegninger, V713 

Planrapport for Vågshaugen Sør. 

Referat frå oppstartsmøte 

Opplysningar frå Samferdsleavdeling, Os kommune. 

Trafikkteljing Akons AS 08.02.2019 


